
GOUVÈNÈ CUOMO LANE PREMYE FAZ NOUVO KONSEPSYON KAP 

TRANSFÒME NEW YORK PENN STATION 
 

Yo lanse Apèl dòf pou Devlopman Modèn Empire Station Complex Istorik 
 

Patenarya Piblik-Prive Groundbreaking pou Vanse Konstriksyon 
Moynihan Train Hall; Sipoze fini nan mwa desanm 2018 

 
Gouvènè Andrew M. Cuomo jodi a te lanse premye faz nouvo konsepsyon kap 
transòme New York Penn Station ak James A. Farley Post Office istorik la. Gouvènè 
Cuomo, ansanm ak Empire State Development, Amtrak ak Metropolitan Transportation 
Authority, te pibliye yon apèl dòf ansanm pou devlopè pou redevlopman, konsepsyon ak 
konstriksyon de lokal sa yo ki fè pati Empire Station Complex la – yon platfòm transpò 
nivo mondyal, konplete ak kokenn amelyorasyon pou pasaje ak best-in class amenities, 
pou dramatically amelyore eksperyans pasaje anjeneral. 
 
“Pandan twò lontan Penn Station te defaze ak debòde ak twòp moun, kote li tap sèvi 
kòm yon blight sou pi gwo vil mond lan – n ap chanje sa, e nou kòmanse jodi a,” te 
deklare Gouvènè Cuomo. “Ak nouvo konsepsyon kap transfòme Penn Station lan n ap 
montre pey a n ap kontinye panse gran epi bati pi byen pase anvan. Atravay ansanm ak 
sektè prive a, n ap kreye yon platfòm transpò 21yèm syèk vi sanble ak Empire State la 
epi n ap fè li nan pi piti pri a pou kontribiyab. New York toujou konstwi pou l mennen epi 
fè gwo pa vè lefiti, e mwen fyè pou m di eritaj sa kontinye ak transfòmasyon konplèt 
Penn Station.” 
 
Apèl Dòf konjwen an gen ladann yon Demann Pwopozisyon pou Farley Building, ak yon 
Demann Manifestasyon Enterè pou Kalafikasyon pou New York Penn Station. W ap 
jwenn aplikasyon sou sitwèb ESD a isit la. Fòk soumisyon yo rive pou pi ta nan dat 22 
avril 2016. W ap jwenn prezantasyon atistik reamenaman pwopoze a isit la. 
Soumisyonè yo chwazi pou apèl dòf yo oblije angaje nan yon objektif Antrepriz 
Komèsyal ki se Pwopriyete Minorite ak Fanm nan yon pousantaj 30%, ki dwe gen ladan 
l, men pa sa sèlman, posiblite pou MWBE yo sèvi kòm prensipal kontraktan, sou 
kontraktan ak lòt opòtinite ki gen pou wè ak chak pwojè. 
 
Pwosesis RFEI/RFQ ak RFP a mande reamenajman anmenmtan de pwojè istorik: 
reamenajman Penn Station atravè yon seri renovasyon ki pral diminye anbouteyaj, ak 
plis espas, limyè ak lè pandan y ap amelyore prezantasyon komès detay; epi 
transfòmasyon Farley Building lan pou l vin Moyhihan Train Hall la, ansanm ak yon 

amenajman kap gen plizyè itilizasyon avèk ladan espas biwo, komès detay, ak yon otèl 
petèt. 
 
Penn Station RFEI/RFQ 
 
Penn Station RFEI/RFQ ofri soumisyonè yo yon okazyon san parèy pou pwopoze lide 
pou modènizasyon tankou lokasyon hall pasaje yo nan Pen Station pandan yon bon 
bout tan. Atravè opsyon lokasyon sa yo ak Amtrak ak MTA, soumisyonè pral gen 
okazyon pou modènize espas komès detay ki la deja epi ajoute lòt espas komès detay 
nan nivo hall la. Soumisyonè gen dwa tou pou yo fè pwopozisyon sou posiblite piblisite 
anndan Estasyon an. Ak 650.000 pasaje kap vwayaje atravè Penn Station chak jou, 
opsyon lokasyon alontèm posib yo pote yon ankourajman enpòtan pou konstriktè 
maksimize amelyorasyon lokal yo pwopoze a. 
 
RFEI/RFQ amande reamenajman toulede nivo anwo ak anba Penn Station lan nan yon 
fason pou amelyore eksperyans pasaje epi ogmante komès detay la. Soumisyonè dwe 
pwopoze pwojè ki gen bourad lajan prive ki pral kreye plis espas sikilasyon ak nouvo 
posiblite oswa amelyorasyon nan posiblite komès detay. 
 
RFEI/RFQ ap chèche ekip soumisyonè ki gen eksperyans nan amenajman komèsyal 
sou gwo espas, ansanm ak eksperyans nan rantre enstalasyon transpò piblik nan pwojè 
devlopman prive. Yo mande soumisyonè pou yo konsidere yon seri opsyon konsepsyon 
ki fokis sou amelyorasyon eksperyans vwayaj jeneral nan Penn Station, tankou: 

• Kreyasyon yon gwo antre sou 8th Avenue ant 31st ak 33rd streets, ki mande pou 
yo achte ak demoli Sinema nan Madison Square Garden lan, pou pèmèt yon 
antre ak plafon ouvri ak yon achitekti ekstraòdinè ansanm ak yon gran fasad 
sou 8th Avenue ak plis komès detail ak nouvo amelyorasyon nan domèn piblik;  

• Fèmti 33rd Street ant 7th ak 8th avni pou kreye nouvo plafon an vit kap pote plis 
limyè natirèl nan hall anba;  

• Ouvèti antre nan kafou ak midblòk yo toutotou Penn Station pou ajoute pi bon 
aksè nan lokal la;  

• Kreyasyon yon gran antre sou 7th Avenue; ak  
• Renovasyon Penn Station pou modènize konfigirasyon lokal ak komès detay 
sou anndan san gwo chanjman sou deyò. Sa ka reyalize atravè devlopman 
espas detay la sou hall ki egziste deja; ajou nouvo espas detay sou hall Amtrak 
la; epi rekonstriksyon espas piblik, enstalasyon pou vann tikè ak sal datant 
piblik pou amelyore eksperyans pasaje anjeneral.  

 
Farmey RFP 
 
Farley RFP a mande reyamenajman tout Building istorik Farley Post Office la, konplè ak 
de delivrab santral: 

1. Konstriksyon 200.000 pye kare Moynihan Train Hall la nan yon pri fiks, ak 
ladann magazen ak restoran ki pral chita anba yon nouvo plafon an vit sou 
pout asye istorik ak yon achitekti koupe souf bilding lan; ak  

2. Amenajman apeprè 700.000 pye kare biwo tek ak espas pou komès detay ak 
posiblite pou yon nouvo otèl.  

 
RFP a mande finisyon Moynihan Train Hall la nan mwa desanm 2018. Lè l fini, nouvo 
lokal la pral bay sèvis pasaje pou kliyan LIRR ak Amtrak; bay sèvis pou moun kap pran 
Air Train; epi kreye yon hall pasaje ki pral chita ant 7th ak 9th avni. 
 
“West Side Manhattan te merite depi lontan yon platfòm transpò entènasyonal, e grasa 
lidèchip vizyonè Gouvènè a, nou pral gen youn byento,” te deklare Prezidan Direktè 
Jeneral ak Komisyonè ESD a, Howard Zemsky. “Nouvo konplèks sa pral kreye pliyè 
milye dyòb epi fasilite vwayaj plizyè santèn milye moun.” 
 
“Amtrak apresye lidèchip, vizyon ak angajman Gouvènè Cuomo pou ekspansyon 
kapasite ray pasaje nan New York,” te deklare Prezidan Konsèy Amtrak la, Anthony 
R. Coscia. “Nou kontan anpil pou n angaje nou ak kominote devlopman an nan 
pwosesis apèl dòf la pou Penn Station ki egziste deja, epi nou konte sou ekspètiz 
kreyatif yo nan devlope konsèp pou modènize lokal la. Yon Penn Station modènize ak 
yon nouvo Moynihan Train Hall nan avantaj tout moun kap itilize estasyon an jounen 
jodi a grasa yon pi bon eksperyans pou pasaje pandan l ap mete baz tou pou plis 
kapasite tren. Sa yo se premye etap nesesè yo pou prepare Empire Station Complex la 
pou kwasans ki pral soti nan yon nouvo tinèl anba Hudson River a ak devlopman Penn 
South la anba Gateway Program lan.”  

“Kliyan MTA Long Island Rail Road depi lontan merite yon pi bon eksperyans nan plas 
difikilte souteren yo ki genyen jounen jodi a nan Penn Station, epi plan Gouvènè Cuomo 
a pou yon Empire Station Complex tou nèf pral pote bon jan amelyorasyon pou tout 
moun ki itilize estasyon tren ki gen plis aktivite a nan Lamerik Dinò,” te deklare 
Prezidan Direktè Jeneral MTA, Thomas F. Prendergast. “Grasa pwojè Ekspansyon 
LIRR Gouvènè a ak pouch li bay pou bati kat nouvo estasyon Metro-North Railrod nan 
Bronx, plis Nouyòkè pral depann sou estasyon sa – epi nouvèl jodi a vle di yo pral 
genyen Empire Station Complex nivo entènasyonal yo merite an.” 
 
Premye Pennsylvania Station an te louvri nan lane 1910 lan, ak zòn souteren li yo ki 
toujou ap fonksyone. Nan fòm li ye jounen jodi a, estasyon an fèt pou akomode 200,000 
pasaje chak jou. Anpratik, se estasyon tren ki gen plis aktivite nan Lamerik Dinò, kote l 
ap desèvi plis pase 650.000 vwayajè, pasaje anndan vil la ak sa ki de pasaj chak jou, 
epi li gen pwoblèm pyeton tout kote ak lokal ansyen. Pwopozisyon Gouvènè a ap 
rezoud enpèfeksyon aktyèl yo epi transfòme lokal la pou l vin yon yon pasaj anblematik 
ak modèn nan New York ki anmezi pou reponn a demann pasaje kap ogmante nan 
21yèm syèk la. 
 
Yo evalye konstriksyon an koute $3 milya, ak 2 milya yo prevwa pou reamenajman kap 
fèt anmenm tan nan Farley Post Office ak Penn Station. Yo prevw yon lòt milya dola 
pou enjenyè renove Farley Building lan pou espas vant detay ak biwo. Sou sa yo 
prevwa lap koute ototal la, $325 pral soti nan gouvenman an, tankou nan USDOT, Port 
Authority ak Amtrak. Pi fò travay la pral gen bourad lajan envestiman prive, pou 

resevwa an echanj yon enterè nan sous revni kap jenere nan komès detay ak lwaye 
komèsyal. 
 
Konstriksyon deja kòmanse pou kreye premye hall lwè 8th Avenue a, ki pral bay aksè 
dirèk sou liy LIRR ak Amtrak epi konekte fiti Moynihan Train Hall la ak Penn Station 
anba tè an pasan pa 33rd Street. Nouvo plaza ak antre onivo lari nan Farley Building lan 
sou toulede bò gwo tonton eskalye a pral bay aksè nan nouvo hall pi ba sa epi akselere 
monte ak desann pasaje lè pwojè a fini nan mwa septanm 2016. Plis pase 300 travayè 
twouve yo sou chantye a chak jou pou amenaje nouvo hall pi ba sa kote y ap prepare 
ouvèti li nan otòn kap vini an. Renovasyon nan Penn Station ak reamenajman nan 
bilding Farley a prevwa pou kòmanse apre travay sa fini. 

